
XULOSA

Dissertatsiya mavzusiga doir amalga oshirilgan dissertatsiya ishida va
ilg‘or xorij tajribalar asosida quyidagi xulosalar va takliflarni shakllantirishga
muvaffaq bo‘lindi:

Mamlakatimizda davlat byudjeti daromadlarining barqarorligini va
uzluksizligini ta’minlashda soliq qarzdorligini yuzaga kelishini oldini olish,
shuningdek, mavjud qarzdorliklarni kamaytirish va undirishni magsadga muvofiq
yo‘llarini topish bugungi kunda dolzarb masalalardan biridir.

Disertatsiya ishida soliq qarzdorligi tushunchasini o‘rganishga harakat
qilingan. Bunda xorij tajribasi va olimlarning fikrlari o‘rganilib, hozirgi kunda
mavjud bo‘lgan me’yoriy hujjatlarimizdagi tushunchalarga e’tibor qaratilib,
amaliyotda qo‘llanilayotgan umumiy soliq qarzdorligi, soliq to‘lovchilar tomonidan
tan olingan qarzdorlik, bo‘quv (asosiy garz), penya va moliyaviy jarimalar kabi
tushunchalarga soliq qonunchiligida to‘liq ta’rif berilmagan degan xulosaga kelindi.

1. Soliq qarzdorligining yuzaga kelish sabablari hisobga olinib, ushbu holatni
oldini olishga qaratilgan choralar ko‘rish muhimdir. Aynigsa, soliq yukini
igtisodiyotning boshqa sohalari va sub’ektlari o‘rtasida adolatli tagsimlash,
shuningdek, tadbirkorlikning barcha turlarining teng va to‘liq soliq tizimiga jalb
etilishi garzdorlikni kamaytirishda samarali bo‘ladi.

2. Soliq garzini undirishdagi mavjud muammolar va kamchiliklarni xorij
tajribasi bilan solishtirib, belgilangan muddatda to‘lanmagan soliq uchun
hisoblangan penya miqdorini mamlakatdagi mavjud inflyatsiya darajasini inobatga
olgan holda, soligning rag‘batlantiruvchi funksiyasi doirasida optimallashtirish
magsadga muvofiq bo‘ladi. Qarzdorlikning paydo bo‘lish sabablarini hisobga olib,
bu jarayonni yanada samarali tashkil etish kerak.

3. Soliq qarzdorligi tan olingan hollarda, soliq qarzini undirish uchun iqtisodiy
sudga ariza yoki da’vo arizasi berish shart emas. Buning sababi, takdim etilgan soliq
hisobotlari yoki tekshirish jarayonida hisoblangan soliq summalariga rozi bo‘lish va
natijada soliq qarzining paydo bo‘lishi nizoli emasligidir. Shuning uchun, soliq

qarzdorligi faqat o‘rta nizolar yuzaga kelganida sud orqali hal qilinishi lozim.



4. Soliq xizmatlari organlari tomonidan soliq qarzdorligini undirish maqsadida
har bir yo‘nalishda soligni majburiy undirish uchun nazorat tadbirlarini amalga
oshirish, mas’ul tashkilotlar, idoralar va aynigsa xizmat ko‘rsatuvchi bank
muassasalari javobgarligini kuchaytirish zarur. Bu bilan birga, undirish xarajatlarini
kamaytirish maqsadida barcha bosqichlarni elektron shaklga o‘tkazish va mavjud
tizimlarni yanada takomillashtirish muhimdir.

5. Ushbu tadqiqot va amalga oshirilgan tahlillar natijasida quyidagi xulosalar
chigarilishi mumkin:

- dissertatsiyaning ilmiy xulosalari va amaliy tavsiyalari asosida, kelajakda
respublikamizda soliq va boshga majburiy to‘lovlar bo‘yicha qarzlarni undirish
orgali davlat byudjeti daromadlarini oshirish va barqarorlikni ta’minlash
masalalarini keng ko‘lamda chuqur o‘rganishga garatilgan maxsus ilmiy-tadqiqot
ishlari manba sifatida foydalanilishi mumkin. Bunda respublikamizda byudjet
daromadlarining barqarorligini yana rivojlantirishga qaratilgan hukumatning
magsadli dasturlari va chora-tadbirlar tizimini ishlab chiqishga hissa qo‘shish;

- davlat byudjeti daromadlari barqarorligini tushunish evaziga ta’minlashning
ilmiy-nazariy asoslarini, shuningdek, bu byudjet daromadlari siyosatini olib borishni
yangi bosqichga olib chigishda yordam berish;

- Respublikamizda davlat byudjeti daromadlarini oshirishda soliq tushumlari
siyosatini amalga oshirish va barqarorligini ta’minlash masalalarini keng ko‘lamda
chuqur o‘rganishga qaratilgan maxsus ilmiy-tadqiqot ishlari manba sifatida
foydalanilishi.

- davlat budjeti daromadlariga zarar etkazmagan holda soliq to’lovchilarga
solig yukini pasaytirish orqali soliqg tushumlarini oshirish mexanizmini
takomillashtirish bo’yicha 1jobiy natijalarga erishishdir.

6. Quyidagilarni qo‘shimcha taklif sifatida tagdim etmoqchimiz:

- soliq garziga nisbatan qarzdorning mol-mulkiga ta’sir ko‘rsatish tartibini

yakka tartibdagi tadbirkorlar va jismoniy shaxslarga ham bir xil tatbiq etish;



- qarzdor jismoniy shaxslarning pullik davlat xizmatlaridan va boshqa siyosiy
huquglardan foydalanishini hamda elektron savdolarda ishtirok etish huquqlarini
cheklash;

- iqgtisodiy sudlarga da’vo qilgan hollarda, sud odatda fagat mol-mulkka
nisbatan qaror chiqaradi (fagat shu sababli davlat bo‘jiga hisoblanadi). Iqtisodiy
sudda berilgan qarorda esa sud qarori nafaqat soliq to‘lovchining mol-mulkidan
undirish, balki korxonani bu holatga olib kelgan aybdor shaxslarga nisbatan
qat’iyroq ta’sirchan choralar ko‘rish bo‘yicha qaror chiqarish magsadga muvofiq
bo‘ladi.

7. Solig kodeksida tan olingan soliq qarzi — yuridik shaxslar va yakka
tartibdagi tadbirkorlar tomonidan soliq organiga taqdim etilgan soliq hisobi yoki
soliq tekshiruvi natijasida hisoblangan soliq bo‘yicha yuzaga kelgan soliq garzini
uzish to‘g‘risidagi talabnoma berilgan sanadan boshlab o‘n kalendar kun ichida soliq
to‘lovchi tomonidan e’tiroz bildirilmagan yoki sud qarori bilan tasdiglangan qarz.
Jismoniy shaxs tomonidan soliq to‘lash to‘g‘risida to‘lov xabarnomasini olgandan
so‘ng, Soliq kodeksida belgilangan to‘lov muddati davomida e’tiroz bildirilmagan
qarz yoki sud garori bilan tasdiglangan garz hisoblanadi.

8. Soliq kodeksining 125-moddasiga muvofiq, soliq organi jismoniy
shaxslarning soliq qarzini ushbu shaxsning mol-mulkidan undirish maqgsadida sudga
murojaat gilishni belgilaydi. Jismoniy shaxslarning mol-mulk va yer solig‘i bo‘yicha
mavjud qarzlari 2020-yilda 126,2 trillion so‘mga yetgan bo‘lib, sudlarga 34,157 ta
ariza kiritilgan. Natijada, garzdorlardan soliq qarzini undirish orqgali qo‘shimcha
ravishda 9,8 trillion so‘m davlat budjetiga, shuningdek, 6,3 trillion so‘m ijro
yig‘imiga erishilgan.

Jismoniy shaxslarning soliq qarzini undirish bo’yicha arizalarning 98 foizi
sudlar tomonidan nizosiz ko’rib chiqilayotganligini hisobga olib, qarzdorlarga
qo’shimcha xarajatlar yuzaga kelishini oldini olish maqsadida Soliq kodeksining
125-moddasiga o’zgartirish va qo’shimchalar kiritish: Bunda: jismoniy shaxs

tomonidan soliq qarzdorligi tan olingan taqdirda, soliq organi rahbarining (rahbar



o’rinbosarining) qaroriga binoan soliq qarzi bo’yicha majburiyatga ega shaxsning
mulki hisobidan soliq gqarzdorligi undirilishi mumkin.

9. Yirik miqdordagi soliq garzlarini keltirib chigarishi mumkin bo‘lgan
korxonalarni oldindan aniqlab, soliq hisoblarini tagdim etish va natijada yuzaga
kelgan soliq qarzini bir marta to‘lash mexanizmini ishlab chiqish lozim. Bunday
yondashuv, yirik miqdorda pul aylanishi va import operatsiyalarini amalga oshirib,
soliq to‘lashdan qochish magsadida soliq hisobotlarida o‘zini yashirayotgan
korxonalarni aniqlashga yordam beradi. Natijada, bu korxonalar uchun soliq
hisobini tagdim etish va soliq garzlarini to‘lash imkoniyatlarini yaratadi.

10. Solig organining tahliliga asoslanib, 1 kunlik firma sifatida shubha
tug‘dirmogda bo‘lgan tadbirkorlik sub’ektlari uchun soliq organining elektron
so‘roviga tayangan holda bank aylanishlarini onlayn tarzda taqdim etish va bank
operatsiyalarini avtomatik tarzda to‘xtatish tizimini joriy qilish zarur.

11. Soliq to‘lashdan qochish sxemalaridan foydalangan holda katta miqdorda
soliq garzini yuzaga keltirgan tadbirkorlik sub’ektlarini, soliq organlari tomonidan
amalga oshirilgan so‘rovlar asosida import operatsiyalarini bojxona hujjatlarini
rasmiylashtirishni vaqtincha to‘xtatishga majbur qilish zarur.

12. Soliq to‘lashdan qochish magsadida soliq hisobotini topshirib qo‘yib yirik
miqdorda soliq garzini hosil qilgan tadbirkorlik sub’ektlarini mansabdor shaxslariga

nisbatan javobgarlikni belgilash.

13. Ushbu takliflar asosida soligqa oid me’yori huquqiy hujjatlarni ishlab
chiqish, mavjud hujjatlarga esa o‘zgartirish va qo‘shimchalar kiritish amaliyotini
joriy qilish soligga tortilayotgan shaxslarning huquqiy savodxonligini oshirish,
to‘lov madaniyatini mustahkamlash va solig ma’muriyatining samaradorligini
kuchaytirish orqali soliq qarzdorligini kamaytirishga olib kelishi mumkin. Yuqorida
tagdim etilgan ilmiy taklif va amaliy tavsiyalar, mamlakatimizda soliq qarzdorligini
qisqartirish, davlat daromadlarini shakllantirish va soliglarning majburiy undirish
mexanizmlarini  yanada  takomillashtirish  jarayonlarini  jadallashtirishda,
shuningdek, xususiy sub’ektlarning qonun bilan belgilangan majburiyatlarini
bajarishini nazorat qilishni yaxshilashda sezilarli natijalarga erishish imkonini
beradi.

